ՀԻՄՆԱՎՈՐՈՒՄ

«Գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	[bookmark: _GoBack]Ներկայումս TOYOTA մակնիշի, LAND CRUISER 2.7 տիպարի թեթև մարդատար ավտոմեքենան (այսուհետ՝ Գույք) ամրացված է Հայաստանի տարածքային զարգացման հիմնադրամին (այսուհետ՝ Հիմնադրամ)։ Այն Հիմնադրամին է ամրացվել ՀՀ կառավարության 28.02.2019թ. №170-Ն որոշման 4-րդ կետի համաձայն՝ մասնավորապես վերոնշյալ որոշմամբ                                                ՀՀ կառավարությունը դադարեցրել է «Ջրային տնտեսության ծրագրերի իրականացման գրասենյակ» պետական հիմնարկի գործունեությունը և վերջինիս ամրացված գույքը՝ որի կազմում է նաև սույն Գույքը, ամրացվել է Հիմնադրամին։
Գույքը Հիմնադրամից հետ վերցնելու և ՀՀ տարածքային կառավարման և ենթակառուցվածքների նախարարությանն (այսուհետ՝ Նախարարություն)  ամրացնելու գործընթացը պայմանավորված է ինչպես Նախարարության և ենթակա մարմինների գործունեության անխափան իրականացման, այնպես էլ  ենթակա ոլորտներում  իրականացվող ծրագրերի համակարգման և վերահսկման անհրաժեշտությամբ։

	2.
	Կարգավորման նպատակը և բնույթը

	
	ՀՀ կառավարության սույն որոշման նախագծի ընդունմամբ կարգավորվում է Հիմնադրամին ամրացված Գույքը Հիմնադրամից հետ վերցնելու և Նախարարությանն ամրացնելու խնդիրը: 

	3.
	Նախագծի մշակման գործընթացում ներգրավված ինստիտուտները և անձիք   

	
	ՀՀ կառավարության սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության ինչպես նաև Հիմնադրամի կողմից:

	4.
	Ակնկալվող արդյունքը

	
	ՀՀ կառավարության սույն որոշման նախագծի ընդունմամբ ակնկալվում է, որ առավել կբարելավվի Նախարարության և ենթակա մարմինների գործունեության որակը։ Ոլորտում իրականացվող ծրագրերը կհամակարգվեն և կվերահսկվեն առավել պատշաճ, հնարավոր կլինի առաջացած խնդիրներին և խոչընդոտներին արձագանքել և օպերատիվ կերպով տալ լուծումներ։

	5.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	6.
	Իրավական ակտի նախագծմանն ու քննարկմանը հասարակության մաս-        նացության մասին

	
	ՀՀ կառավարության սույն որոշման նախագծի նախագծմանն ու քննարկմանը հասարակության մասնակցության մասին կետը կիրառելի չէ, քանի որ այն հանրային նշանակություն չունի:

	7.
	Կապը ռազմավարական փաստաթղթերի հետ

	
	ՀՀ կառավարության սույն որոշման նախագիծը չի բխում ՀՀ կառավարության  ռազմավարական փաստաթղթերի հիմնադրույթներից:






